
PONTIFICIO ISTITUTO BIBLICO

Romae, die 24 aprilis 1960

Eminentissime Princeps,

Invitationi Eminentiae Tuae Rev.mae, litteris die 8 iulii 1959 (prot.
N. 2 C/59-11) factae, libenter obsecundans, collatis consiliis atque con-
sociatis studiis cum Facultatum huius Pontificii Instituti Biblici magistris,
ea quae futuri Concilii Patribus ad Ecclesiae utilitatem et animarum
bonum opportunius suo tempore proponenda visa sunt, in foliis adnexis
exposita et rationibus fulcita, ad Tstam Pontificiam Commissionem Ante-
praeparatoriam pro Concilio Oecumenico mittere mihi honotificum est.

Vota autem sunt haec:

Votum praeliminare:
De studio et usu Sacrae Scripturae commendandis.

1 Pars: Vota Doctrinalia:

§ T : De Sacra Scriptura et Traditione.
§ II : De momento fidei in opere salutis.
§ III: De efficacitate verbi Dei.

§ IV: De historicitate evangeliorum.,

§ V : De antisemitismo vitando.

11 Pars: Vota Disciplinaria:

§ 1 : De litteris Encyclicis Divino afflante Spiritu.
§ II : De decretis Pontificiae Commissionis Biblicae.
§ TII: De consultanda Pontificia Commissione Biblica.
§ TV: De consulendo famae scriptorum catholicorum.

Omnia haec vota studiaque adprobaverunt:

Vogt Ernestus, Rector Magnificus; Vaccari Albertus Vice-Rector;
Lyonnet Stanislaus, Decan. Fac. Bibl.; Pohl Alfredus, Decan. Fac. Orient.;
Alonso Schokel Aloisius M.; Boccaccio Petrus; Dahood Mitchell; De la
Potterie Tgnatius; Kobert Raymundus; Martin Malachias; McCool Fran-

ciscus I; Moran Gulielmus; Novotny Georgius; Patti Ioachimus; Pavlov-
sky Gulielmus; des Places Eduardus; Simon Ioannes; Smith Tosephus;
Zerwick Maximilianus.

Eminentiae Tuae Rev.mae futuroque Concilio ex animo fausta omnia
adprecans, reverenti cum obsequio me profiteor

Eminentiae Tuae Rev.mae
in D.no add.mum
ERNESTUS Vogr S. T,

Rector
Pontificii Instituti Biblici

GRS




VOTA

VOTUM PRAELIMINARE

Cum Summus Pontifex Iohannes XXIII, annuncians Concilium Oecu-
menicum, etiam unitatem omnium christianorum promovere voluerit;
cum autem studium et lectio Librorum Sacrorum ad concordiam et uni-
tatem inter christianos valde conferat, eo quod Sacra Scriptura ab omni-
bus christianis communiter agnoscitur ut verbum Dei:

in votis est, ut Concilium studium et usum Sacrae Scripturae denuo
enixe commendet.

Quo vero supradictum studium et usus promoveatur, Concilio vota
sequentia proponuntur.

Pars 1

Vora DOCTRINALIA

§ 1. De Sacra Scriptura et Traditione.

In votis est: ut concilium magis explicite proponat doctrinam catho-
licam de relationibus mutuis quae vigent inter Scripturam Sacram et
Traditionem.

Explicatur votum.

Sicut tempore Concilii Tridentini, propter negationes haereticorum,
necesse. fuit Ecclesiam definire veritatem Evangelii contineri « in libris
scriptis et sine scripto traditionibus » (Sess. IV, Denz. 783), ita nostris
diebus optatur ut Ecclesia declaret Scripturam et Traditionem non consti-
tuere duos fontes revelationis prorsus independentes et parallelos. Etenim:
a) libri sacri N. T. et traditio ecclesiastica orta sunt ex eadem tradi-
tione apostolica seu communem habent « fontem omnis et salutaris veri-
_tatis et morum disciplinae » (ib.), scilicet illud Evangelium quod pro-
mulgatum est a Christo et ab Apostolis praedicatum; hoc autem Evan-
gelium Christi atque hanc traditionem apostolicam magis directe et im-
mediate attingimus in Scripturis quam in monumentis ttaditionis eccle-
siasticae posterioris; 5) Scriptura sola conscripta est inspirante Spiritu
Santo; Ecclesia autem gaudet non inspiratione proprie dicta, sed assisten-
tia Spiritus Sancti ad revelationem evolvendam.

Unde Scriptura et Traditio mutue inter se connectuntur, immo alio
atque alio respectu inter se prioritatem habent:

— ex una parte, cum Scriptura sola, non autem traditio ecclesiastica,
dicenda sit verbum Dei sensu stricto, debet haec traditio se Sacrae
Scripturae submittere eamque constantet tenere ut normam sui; scilicet,
necessarium est ut traditio in evolutione sua se referat ad Scripturam, ut
in proprio suo progressu ab ipsa custodiatur, vivificetur, immo etiam, si
casus fert, ab ipsa renovetur;

— ex altera parte, cum Feclesia sit « columna et firmamentum verita-
tis » (1 Tim., 3, 15) propter assistentiam Spiritus Sancti, Scriptura sem-
per est intelligenda « in Ecclesia », id est in continuitate viva cum tradi-
tione authentica Ecclesiae et secundum normas magisterii ecclesiastici.

S II. De momento fidei in opere salutis.

In votss est: ut in Concilio explicite declaretur quanti momenti sit
fides in opere salutis.

Rationes petitionis:

L. Sacra Scriptura, imprimis apostolus Paulus, in hoc insistit, quod
iustificatio ex parte hominis peragitur per fidem (Roz. 3, 28; Gal. 2, 16;
Phil. 3, 9; Eph. 2, 8-9). Haec autem doctrina quandoque paululum negli-
gitur, probabiliter quia Protestantes ea abusi sunt.

2. Iam in Concilio Tridentino, propter eamdem rationem, ipsi Patres
de causis justificationis tractantes (Sess. VI, cap. 7°), mentionem fidei
consulto non fecerunt, compluribus id deplorantibus, imprimis futuro
Cardinali Seripando. Indirecte tantum et per transennam de ea locuti
sunt, declarantes causam instrumentalem iustificationis esse « sacramen-
tum baptismi, quod est sacramentum fidei » (Denz., n. 799).

3. Opportunum ergo esse videtur doctrinam catholicam de hac re
iterum clare efferre, nempe explicite declarare id quod — iuxta Car-
dinalem Cervini, sessionis praesidem -— decretum de causis iustifica-
tionis implicite continet ubi dicit « quod iustificatio non est sola re-
missio peccati, sed infusio donorum inter quae est fides; item in causa
formali, cum dicitur quod est iustitia, in qua comprehenditur etiam
fides » (Acta, V, p. 742).

§ MI. De efficacitate verbi Dei.

In votis est: ut a Concilio resumatur doctrina traditionis de effi-
cacitate quam ad sanctificationem christianorum possidet verbum Dei
in sacris libris contentum.

Explicatio voti:

In Sacra Scriptura haec doctrina saepius invenitur, praesertim apud
auctores Novi Testamenti: « Vivus est enim sermo Dei, et efficax, et
penettabilior omni gladio ancipiti » (Hebr. 4, 12); verbum Dei « ope-
ratur in vobis qui credidistis » (I Thess. 2, 13); «insitum verbum,
quod potest salvare animas vestras » (Iac. 1, 21). Sane, in omnibus his
textibus non agitur directe de verbo Dei scripto; at ipse S. Paulus nos
admonet eumdem valorem esse tribuendum verbo quod praedicabat et
epistolis suis (2 Thess. 2, 15; 3, 14). Ceteroquin, de ipso textu S. Scrip-
turac addit Apostolus: « Omnis Scriptura, divinitus inspirata, utilis
est ad docendum ... ut perfectus sit homo Dei ad omne opus bonum
instructus » (2 Tim. 3, 16-17).

In traditione Ecclesiae eadem doctrina frequens erat usque ad
Concilium Tridentinum. Propter singularem suam efficacitatem in ot-
dine salutis verbum Dei saepe comparabatur Sanctissimae Fucharistiae,
v. g. in libro Imitationis Christi: « Sine his duobus vivere non possem:
nam verbum Dei, lux animae est; et Sacramentum tuum panis vitae.
Haec possunt etiam dici mensae duae, hinc et hinc in gazophylacio
sanctae Ecclesiae positae. Una mensa est sacti altaris, habens panem
sanctum...; altera est divinae legis, continens doctrinam sanctam... »
(IV, 11, 4). Sacra Liturgia similiter inculcat sacerdoti, missam cele-
branti, lectionem evangelii propriam virtutem habere: « per evangelica
dicta deleantur nostra delicta ». Denique, recentes SS. Pontifices eamdem
doctrinam resumpsetunt in suis litteris Encyclicis de S. Scriptura, v. g.
Leo XIII, qui loquitur de « illa qua divinus sermo pollet virtute » (Ench.
bibl., 87); vel Benedictus XV, qui dicit sermonem sacerdotis nihil habere
« ad effingendos animos efficacitatis nisi a Sacra Scriptura informetur ab
eaque vim suam ac robur mutuetur » (ib. 484, comp. 488).

Ultimis saeculis, propter controversiam contra Protestantes, haec
doctrina apud catholicos quasi oblivioni mandata est et in scholis theo-
logicis plerumque neglecta. Recentissimis tantum temporibus theologi
catholici rursus saepe de hoc agunt, desiderium exprimentes ut evol-
vatur magis id quod ab ipsis vocatur « theologia verbi ».

Proinde optatur ut a Concilio resumatur haec doctrina traditionis,
scilicet virtutem salutatem et efficacitatem sanctificantem possidere tum
sacramenta tum etiam, suo modo, vetbum Dei quod fide suscipitur.
Ratio huius specialis efficacitatis Sacrae Scripturae est quod non tan-
tum revelatio in ipsa continetur, sed quod exprimitur verbis ab ipso Deo
inspiratis, quod dici nequit de verbis quae usutpantur in traditione
ecclesiastica. Illam virtutem peculiatem habet Sacra Scriptura non so-

lummodo quando praedicatur et explicatur fidelibus in concionibus, sed
etiam quandocumque adhibetur legitime in Ecclesia, in usu sive publico
sive privato (v. g. in pia lectione vel meditatione Librorum Sacrorum).

S IV. De historicitate evangeliorum.

In votis est: ut Concilium

1. Revocet in memoriam illas veritates fidei catholicae quae regere
debent interpretationem evangeliorum defensionemque eorum fidei hi-
storicae, nempe:

a) fides christiana, ut elucet ex ipsis symbolis fidei, fundatur in
factis divinis in historia patratis, imprimis in mysteriis incarnationis,
vitae, mortis et resurrectionis lesu.

Proinde illa exegesis quae negaret vel in dubium vocaret historici-
tatem horum factorum non potest accipi a viro catholico. o

b) Revelatio non fuit completa ante finem aetatis apostolicae
[DB 783, 20211,

Unde temerarium esset affirmare excludenda esse Evangelia ab acti-
vitate Spiritus Sancti, qua explicavit revelationem christianam clarius
atque magis explicite quam Iesus fecerat, atque eam ad necessitates Fc-
clesiae applicavit.

c) Quattuor nostra Evangelia, utpote inspirata, inerrantia gaudent,
quae inerrantia cum supra dicta historicitate concilianda est.

Quapropter quaelibet conceptio historicitatis, quae sive per excessum
sive per defectum, illam conciliationem impossibilem reddit, necessario
falsa est.

2. Declaret, his principiis commendatis, relinqui interpretibus catho-
licis, duce magisterio, determinare ulterius quale genus historiae de facto
attribuendum sit sive integris Evangeliis, sive singulis pericopis.

Explicatio voti.

1. «ut Concilium revocet... ». 4

Nostra aetate profundius innotuerunt et modus quo Evangelia orta
sunt, et rationes dicendi quae illo tempore usu erant receptae, et quid
auctores antiqui iis significare voluerint. Hinc accuratiora evaserunt et
argumentatio, qua fides historica Evangeliorum stabilitur, et interpreta-
tio modi narrandi Evangeliorum. Praeterea methodus quaedam elaborata
est quae spem fundatam praebet quaestiones difficiles et complexas, quae
cum re cohaereant, nunc facilius atque solidius quam in praeterito di-
rimi posse.

Attamen, uti expectandum erat in te tam fundamentali pro fide no-

stra, omnis mutatio in solutionibus consuetis, quamvis iustificata, men-
tes multorum perturbat, praesertim eorum qui huic studio vacare ne-
queunt. Perutile igitur erit, si Concilium in hac re exegetis catholicis et
per €os omnibus christifidelibus aliquam directionem dare voluerit. At,
propter naturam rei condicionemque fluentem studiorum actualium, uti-
lior erit haec directio atque praxi anteriorum conciliorum magis consen-
tanea, si non descendat ad particularia neque amplectatur theses sive con-
suetas sive recentiores de quibus nunc disputatur, sed recolat principia
immutabilia in doctrina Ecclesia fundata, quae omnis interpres catholicus
in tractandis Evangeliis ob oculos habere debet. Haec principia nomi-
nantur sub litteris 4, b, c.

4) « Fides christiana... fundatur in factis... in historia patratis ».
Profecto nullus est interpres catholicus qui hoc principium in dubium
vocare audeat. Nihilominus utile erit id recolere tum quia hisce diebus,
saltem ex parte, a nonnullis interpretibus acatholicis magni nominis
impugnatur, tum praesertim quia ita fundamentalis illa indoles historica
reaffirmatur quam Ecclesia catholica semper attribuit religioni christianae
eiusque libris fundamentalibus qui sunt Evangelia nostra.

Ex altera parte autem, ex eo quod Evangelia vero sensu ad genus
historiae pertinent, non sequitut omnem sententiam Domini, neque om-
nem pericopam narrativam reproduci vel narrari secundum illas histo-
ricae compositionis rationes quibus nostrae actatis periti utuntur. Nam
hodie communiter admittitur verum genus historiae in se multiplex esse.

Nihilominus interpres catholicus in determinandis generibus histo-

riae quae in Evangeliis admitti possunt, semper ob oculos habere debet
tamquam normam, historicitatem illam fundamentalem de qua supra et
propter quam Evangelia semper in Ecclesia pro scriptis historicis iure ha-
bita sunt. ,
b) « Revelatio non fuit completa ante finem aetatis apostolicae ».
Admittitur communiter a theologis revelationem publicam christia-
nam non fuisse clausam ante mortem ultimi Apostoli. Unde sequitur
aevum apostolicum differre a periodis posterioribus, eo quod Apostoli et
corum coaetanei, quibus dona specialia Spiritus Sancti collata erant,
contribuerunt vel contribuere potuerunt ad ulteriorem constitutionem et
perfectionem illius revelationis.

Profecto ipse Christus erat definitiva revelatio Dei data hominibus
[To. 1, 14. 18; 3, 11-13]. Quamvis autem haec revelatio maxima ex
parte iam in factis et dictis Domini constituta sit, scimus ex testimonio
ipsorum evangeliorum [Io. 2, 22; 16, 12] non omnes virtualitates illius
revelationis communicati vel intelligi potuisse, ipso Domino in tetris
vivente. Porro patet Ecclesiam tenere eos, qui aevo apostolico sub ductu

9 (IVa)

Spiritus revelationem Domini plenius comprehenderint et clarius expres-
serint, partes veras habuisse, vel habere potuisse, in illa revelatione defi-
nitiva constituenda.

Saepe quidem theologi pleniorem illam mysterii Christi comprehen-
sionem non vident expressam nisi in traditione orali et in ceteris — prae-
ter Evangelia — scriptis Novi Testamenti. Attamen unica ratio cur haec
plenior comprehensio non agnoscatur etiam in ipsis Evangeliis est con-
ceptus nimis arctus generis historiae. Etenim non est veritas fidei neque
principium theologicum quod prohibeat quominus admittatur Spiritum
Sanctum movisse Evangelistas ut cum sententiis Domini, quas transmi-
sissent, et cum narrationibus suis coniungerent interpretationem profun-
diorem atque magis explicitam easque ita illuminatas applicarent ad vitam
necessitatesque Ecclesiae. Interpretis autem catholici est Inquirere utrum
et in quali mensura ita egerit Spiritus Sanctus. :

¢) « Evangelia... inerrantia gaudent... quae... cum historicitate con-
cilianda est ».

In evangeliis explicandis duo principia applicanda et inter se conci-
lianda sunt, historicitas et inerrantia. Quisquis in nomine fidelitatis hi-
storicae prorsus restringit libertatem evangelistarum, nullam viam apertam
relinquit ad diversitates narrationum (interdum vix non contradictorias)
re et non verbo solum explicandas. Ideo rigidam statuens historicitatem
non salvaret inerrantiam vel saltem eam in pericalum adduceret.

Quisquis autem ad diversitates narrationum ab etrrore liberandas fa-
cile confugit ad genera parum historica, non salvaret historicitatem supra-
dictam Evangeliorum vel saltem eam in periculum adduceret.

Hla conciliatio positive perfici potest, habita ratione intentionis ha-
glographi. Nam nemo potest argui de errore nisi in iis, quae revera affir-
mat. Quid autem revera affirmet, determinari non potest nisi ratione ha-
bita intentionis eius. Quid autem pro casu intendat affirmare auctor, sta-
biliri nequit nisi accurate inspectis generibus et modis narrandi quae in
Evangeliis reapse inveniuntur. Ita et inerrantia et historicitas criteriis
obiectivis conciliatae salvantur.

2. « Declaret... relinqui interpretibus... ».

Interpretibus catholicis committitur, duce magisterio, studium deter-
minandi genera historica concreta quae ab evangelistis sub ductu Spiritus
actu adhibita sunt. Ut autem exegetae catholici hunc improbum laborem
maiore diligentia et serenitate aggrediantur et hinc solutiones speratas ci-
tius inveniant, utilissime reaffirmabit Concilium, cum speciali applica-
tione ad hoc problema, illam fiduciam erga scientiam catholicam quam
professus est Pius XII:

« Multa igitur remanent, eaque gravissima, in quibus edisserendis

et explicandis catholicorum interpretum acumen et ingenium libere exer-
ceri potest et debet, utque ad omnium utilitatem, ad maiorem in dies
doctrinae sacrae profectum, et ad Ecclesiae defensionem et honorem ex
suo quisque viritim conferat. Haec vera filiorum Dei libertas, quae et
Ecclesiae doctrinam fideliter teneat, et quaecumque profana attulerit
cognitio, tamquam Dei donum grato accipiat animo et adhibeat, studio
utique omnium elata et sustentata, omnis sinceri fructus omnisque in
scientia catholica profectus condicio est et fons ». [ EB. 565

§ V. De antisemitismo vitando.

In votis est: ut in Concilio inter quaestiones ad Oecumenismum
spectantes tractetur quoque problema populi Israél. Utique Christiani
dicendi genuini descendentes Israélis spiritualis, authentici haeredes
fidei Abrahae « patriarchae nostri » (Canon Missae) et benedictionis
Tacob, ab Apostolo nuncupati « Istaél Dei » (Gal. 6, 17) ideoque profes-
sio christiana vere appellanda est, ut in liturgia Sabbati Sancti, « Israé-
litica dignitas ». Attamen non tantum populus Iudaicus qua talis dici
nequit « reiectus », quia pats eius iam illo tempore se convertit (Row.
11, 1-2), sed scimus ipsam partem infidelem non remansuram esse infi-
delem: Apostolus enim pluries, in assertis indubiis, affirmat illam partem
sese ad Christum tandem conversuram (Rowz. 11, 15. 25). Huiusmodi
doctrina, quae ad fidei depositum certo pertinet, numquam vero a Magi-
sterio Ecclesiae declarata est, nunc videtur haud paucis praeiudiciis, qui-
bus fovetur antisemitismus, efficaciter obstare posse.

Admoneanturque christifideles omnes, ut, iuxta exemplum ipsius
Auctoritatis Ecclesiasticae, eos loquendi modos in hac re accurate vitent,
qui tamquam offensivi haberi possint. '

Explicatio voti: Documenta tecentiora Auctoritatis Ecclesiasticae
sunt sequentia:

1. Die 19 maii 1959 S. Rituum Congregatio statuit mutationes fa-
ciendas esse in Missali romano in precibus pro Conversione ludaeorum,
n. 8 orationum sollemnium, feria VI in Passione et Morte Domini. Haec
vatiatio communicata est Ordinariis locorum directe per Nuntios et De-
legatos Apostolicos. Iuxta editionem Vaticanam Missalis romani varia-
tio sic se habet: « Oremus et pro ludaeis... Omnipotens sempiterne
Deus, qui Iudaeos etiam a tua misericordia non repellis ».

2. Die 27 novembris 1959 S. Congregatio Rituum decrevit abolen-
das esse sequentes formulas in Rituali Romano: « Horresce Iudaicam
petfidiam, respue Hebraicam superstitionem » (Epbemerides Liturgicae
74 [196017, p. 133 de utroque decreto).

3. Die 18 iulii 1959 S. Paenitentiaria Apostolica praescripsit omit-
tendas esse in Actu consecrationis generis humani SS. Cordi Tesu duas
sententias, et nominatim verba sequentia de populo Tudaico: « illius gen-
tis filios, quae tamdiu populus electus fuit » (A.A4.5. 51 [1959], p. 595).

Rationes petitionis.

1. Apud multos etiam catholicos effata plus minusve vaga de « ma-
ledictione » seu de « reprobatione » vel de « responsabilitate collectiva »
populi Tudaici haud raro in catechesi aut in praedicatione proferuntur,
quasi v. g. populus ad vitam « errantem » fuerit condemnatus usque ad
finem mundi, cum minime constet « adprecationem » a quibusdam Iu-
daeis (scl. tunc temporis in loco adstantibus) fuxta Maz. 27, 25 pronun-
tiatam revera a Deo exauditam esse aut a fortiori etiamnunc super totum
populum remanere. Saepius enim Passio Christi narratur, quasi Tudaei
soli mortis Christi fuerint « responsabiles », cum Catechismus Concilij
Tridentini explicite efferat veram causam mortis Christi fuisse peccata
nostra: « Hac culpa omnes teneri iudicandum est, qui in peccata saepius
prolabuntur... Quod quidem scelus eo gravius in nobis videri potest,
quam fuerit in Tudaeis, quod illi, codem Apostolo testante, si cognovis-
sent, numquam Dominum gloriae crucifixissent (1 Cor. 2, 8). Nos autem
et nosse profitemur; et tamen factis negantes, quodammodo violentas
el manus videmur inferre » (Part. I, art. 4, n. 62).

Testimonia innumera in catechismis vel libris apologeticis sermone
gallico conscriptis citat A, Démann in « Cabiers Sioniens » 6, 1952,
numéro spécial: « La catéchése chrétienne et lo peuple de la Bible .
De abusu v. g. textus Mz 27, 25 videsis pp. 161-164.

2. In specie error de reprobatione definitiva « populi electi », qui
olim quasi communis fuit apud Protestantes, praesertim Calvinistas,
etiam inter catholicos irrepsit: complures, fortasse multi, etiam nunc
opinantur populum Israél esse definitive reprobatum, et hoc quidem
propter erroneam interpretationem quorumdam locorum N. T., qua-
les, praeter locam Mz, 27, 25 iam citatum, sunt: Mz, 24, 2 et par.;
1 Thess. 2, 16; Rom. 9, 22; ratione non habita sive sensus obvii Rom.
11, 25 ubi declaratur « mysterium Israél », scl.: « totus Israél salvus
fiet », sive Row. 11, 12. 15, ubi enuntiatur quanti sit momenti pro
Ecclesiae huiusmodi conversio, cum « assumptio » partis infidelis Isra&l
futura sit « vita ex mortuis » (v. 15).

Pars II

VoTa DISCIPLINARIA

§ 1. De litteris encyclicis Divino afflante Spiritu.

In wvotis est: ut normas investigandae et interpretandae S. Scriptu-
rac a Pio XII in litt. enc. Divino afflante Spiritu datas, Concilium suas
faciat et sollemniter commendet: speciatim de usu textuum originalium,
de methodo critica adhibenda, de generibus et formis litterariis indagan-
dis, necnon de doctrina theologica enucleanda, adhibitis etiam monu-
mentis Traditionis FEcclesiae (Sanctis Patribus, textibus litutgicis, ma-
gnis interpretibus catholicis).

Rationes petitionis:

1. Cum, experientia teste, optimi fructus ex illis litteris encyclicis
prodierint, ampliores ex confirmatione Concilii sperare licet.

2. Cum dictae litterae a multis protestantibus sincero plausu et
satisfactione salutatae fuerint, confirmatio Concilii eorum animos attra-
here valebit.

§ I1. De decretis Pontificiae Commissionis Biblicae.

In votis est: ut declaretur decreta a Pontificia Commissione olim
edita, quoad illas res, quae neque immediate heque mediate cum fide et
moribus connexae sunt, sanam relinquere libertatem has quaestiones in-
vestigandi sub vigilantia Magisterii ecclesiastici.

Rationes petitionis:

1. Decreta illa ob peculiares illius temporis difficultates data sunt.
Iamvero teste Pio XII « Biblicae disciplinae, ceterarumque quae eidem
sunt utilitati, condiciones valde mutatae » sunt (Litt. Enc. Divino afflan-
te Spiritu. Ench. Bibl. n. 546); porro multa pericula non amplius in-
stant, discussiones subsederunt, novae normae ab eodem Pontifice latae
sunt. Communis est sententia exegetarum illa decreta non amplius vi-
gere vel latiorem interpretationem suscipere. Fa sententia etiam gene-
rali praxi exegetarum ac tacita saltem Magisterii ecclesiastici approbatione
commendata est. V

2. Cum illa decreta minus suo tenore quam modo, quo applica-
bantur, olim restringerent libertatem hodie concessam, sunt qui iterum
iterumque stricte, immo strictius ipsorum tenore illa interpretentur,
atque etiam aliter opinantibus notam inurant. Quae res non solum con-

tratia est litteris Encyl. Divino afilante S piritu secundum quas « omnes
Ecclesiae filii... ab illo haud satis prudenti studio abhorrere debent,
quo quidquam novum est, ob hoc ipsum censetur esse impugnandum,
aut in suspicionem adducendum » (E. B. 564), sed etiam confusionem
et difficultates creant inter dogmaticos et exegetas, sacerdotes et studen-
tes Sacrae Theologiae, quandoque etiam apud populum christianum;
simul etiam sine utilitate difficiliores reddit investigationes ab Fecle.
sia optatas et iam in se satis superque difficiles. Declaratione de valore
illorum dectetorum haec mala radicitus removerentur,

3. Silentium de vero valore illorum decretorum, propter diversitatem
exsistentem inter ea et praxim, ipsam auctoritatem Pontificiae Commissio-
nis Biblicae apud non paucos minueret,

4. Cum maximum sit desiderium removendi obstacula non neces-
saria quae reditui christianorum separatorum in sinum Ecclesiae obstant,
ratio habere potest etiam facti, quod decreta, nulla addita declaratione,
quandoque praeiudicia et difficultates apud protestantes etiam bene-
volos, potius excitant quam minuunt.

S 1I1. De consultanda Pontificia Commissione Biblica,

In wvotis est: ne ulla Congregatio Romana quidpiam edat de re
biblica, nisi prius audita Pontificia Commissione de re biblica quae
composita sit solis viris peritis, qui de quaestionibus biblicis vere iudi-
care possint.

Ratio petitionis:

Non intenditur, ut libertas competentis Congregationis restringatur,
sed ut defensioni veritatis catholicac efficaciter provideatur. Scientia
catholica progrediente secundum normas litt. Encyl. Divino afflante
Spiritu, novae requiruntur solutiones, quae ad profundiorem intelli-
gentiam Sacram  Scripturarum conferant. Cum elusmodi quaestiones
valde complexae sint, opportunum est nihil auctoritative de eis pro-
mulgari, priusquam audita est non tantum opinio unius alteriusve exe-
getae, sed iudicium illius Commissionis, quae auctoritate Ecclesiae ad
hoc instituta est. Hoc modo securius providebitur, ut exegetae catho-
lici a peticulis quidem arceantur, non vero via eis praecludatur rectae
investigationis, dum acatholici studia sua prosequuntur. Ne autem, per-
peram intellecta libertate ad scientificam investigationem data, conclu-
siones investigationum imprudenti zelo divulgentur, cum detrimento fi-
delium et consequenter cum detrimento ipsius investigationis inter pe-
ritos faciendae, Ordinarii, qui librorum editionem permittunt, curent,

§ IV. De consulendo famae scriptorum catholicorum.

In votis est: ut examinetur, annon famae auctorum, quorum libri
propter doctrinam proscribuntur, efficacius provideri possit, 1) si ad
mentem Constitutionis Benedicti XIV Sollicita et Provida auctori locus
defensionis praebeatur; 2) si audiatar Ordinarius, cuius permissu liber
editus est; 3) si cum auctore rationes accuratae, non solum genericae,

prohibitionis communicentur.

Explicatio voti:

1. Ftsi, secundum supra dictam Benedicti XIV Constitutionem die
9 julii 1753 datam, liber delatus examinetur a viris, qui « scientiam re-
rum, quas libri delati respective continent, diuturno studio acquisitam
possideant », quia « decet de artibus solis artificibus iudicare » (§ 16);
etsi idem Pontifex exigit, ut examine accurato dignoscatur « vetus
Auctoris sensus », quod obtineri nequit « ex una vel altera propositio-
ne a suo contextu divulsa vel seorsim ab aliis considerata » (§ 18) atque
« si ambigua quaedam exciderint Auctori », ea « in bonam partem acci-
piantur » (§ 19); ‘

etsi censet prohibitiones librorum etiam « inauditis Auctoribus »
non esse « improbandas » (§ 10), quia « non agitur de eorum personis
condemnandis, sed de consulendo fidelium indemnitati »;

« nihilo tamen minus » Benedictus XIV aestimat esse « summae ae-
quitatis et prudentiae » et « magnopere optandum », ut, si Auctor est
catholicus et liber delatus corrigi possit, Congregatio « vel Auctorem
ipsum suam causam tueri volentem audiat, vel unum designet qui ex
officio operi patrocinium defensionemque suscipiat » (§ 10), et ob hanc
rationem explicite exceptionem a secreto severissimo omnibus imposito
permittens « Secretario Congregationis potestatem facit, ut animadver-
siones in Libros censurae subiectos, eorum Auctoribus vel aliis illorum
nomine agentibus et postulantibus, sub eadem secreti lege communicare
queat » (§ 12).

Porto Benedictus XIV, ut Pius XII in contione pracparata ad memo-
riam huius Pontificis celebrandam testatur, obiectioni deficientis seve-
ritatis respondit: « ...non abbiamo ne mai avremo altro impegno che per
la verita e la giustizia... se neghiamo, o trascuriamo per meglio dire, di
condannare un’opera a pura suggestione d’altri, e senza il previo esame
e dellopera e delle difese che ha fatto I'’Autore per sostenerla » (Archi-
vio segreto Vaticano, Miscellanea Arm. XV, n. 155, pp. 629-630 o
fol. 319; L’Osservatore Romano, 9 aprilis 1959).

Benedictus XTV defensionem auctori concedendam ideo « summae

aequitatis et prudentiae » esse censet, quod sic etiam Auctorum famae
parcetur, nam dicit: « Has potro similesque regulas... semper animo
propositas habeant Censores et Consultores: quo valeant, in hoc gravis-
simo judicii genere, conscientiae suae, Auctorum famae, Ecclesiae bono
et Fidelium utilitati consulere » (S 20). Talis modus agendi, qui iam
tempore Benedicti XIV « summopere optandus » videbatur, hodierno
tempore opportunior factus est ad periculum cuiusvis erroris vitandum,
cum scientiarum campus multo vastior et problemata multo complexiora
evaserint. Verum est solum librum prohiberi non vero personam Aucto-
ris directe condemnari, at de facto condemnatio libri a plerisque pro
condemnatione ipsius Auctoris habetur et sic eius fama saltem indirecte
grave damnum subit, eo magis quod experientia constat adversarios
Auctoris huiusmodi prohibitionibus abuti solere ; quae res ut praecaveatur
aequitas postulare videtur,

2. In prohibitione libri iudicium fertur de significatione, quam eius
verba per se habere existimantur, non de intentione Auctoris. Tamvero
Ordinarius in determinanda significatione, quam verba in illa regione
etusque condicionibus per se habent, utiliter juvare poterit atque indi-
care, quas ideas in mente lectorum suscitare nata sint. Condiciones enim
hominum et mentium aliae sunt in aliis regionibus.

3. Cum Auctori accurate indicatur, quid et ob quas rationes liber
proscriptus sit, evitata confusione melius iuvatur Auctor, Sic etiam non
fiet, ut Ordinarius et Auctor proscriptionem ex ephemeridibus com.-
periant.

ErNESTUS Voer, S. 1.
Rector
Pontificii Tnstituti Biblici



